
Txillardegi 

Breizh-tik 
Apirilaren 2an ospatu zen Ren-

nes-ko Unibertsitatean Per Denez ira-
kasle jakintsu, bretoin militante, eta gu 
euskal abertzaleon adiskide nekagai-
tzaren gorazarre hunkigarria. 

Areto Nagusia, entzulez gainezka. 
Rennesko Alkatea bera barne. Perek 
(bere 78 urteetan orain, baina beti er-
ne) kolore guztietako bretainiarren 
errespetua bildu baitu. 

Hep brezhonegh, Breizh abet, dio-
te hango abertzaleek. Alegia, bretoie-
rarik gabe, Bretainiarik ez. Eraso latza 
jasan du bretoierak mende honetan, 
eta gaur oso egoera larrian dago. De-
nezen omenezko ekitaldian bertan... 
sei hizlarietatik bakar bat mintzatu zai-
gu hango hizkuntzaz. «Pour que tout 
le monde comprenne»... badakizue. 
Nola edo hala, frantsesa aurrera. 

Parisko gobernuak ia-ia lortua du 
bretoiera errotik erauzteko helburua. 
Mende hasieran milioi bat hiztun zeu-
kan bretoierak. Gaur, aldiz, milioi 
laurden bat: zaharrak gehienak, txiro-
ak, arloteak, herri txiki askotan saka-
banatruak; eta etxetik at mintzatzen au-
sartzen ez diren horietakoak. 

Egoera, hitz batez, hizkuntzak 
suntsitzeko bezperan beste hamaika 
bazterretan ezagutu duten berbera. 

1950az. geroztik, bretoieraz daki-
ten guraso elebidunek frantsesez hitz 
egiten diete seme-alabei. Etena da ka-
tea. 

Bretaina Askatua zinez nahi duten 
abertzaleak Emgann mogimenduan 
elkartu dira. Eta Frantziatik at nahi du-
te beren herria. 

Bide beretik hizkuntz oinarriak 
prestatzen ari direnek, Karaez-en sor-
tuko dute aurki kultur erakunde sendo 
bat. Beronen Araudiak hau dio bere 2. 
artikuluan: «Elkarteko lan-hizkuntza 
bakarra bretoiera izango da». 

Per Denez irakasleak euskaldunon 
borroka miresgarria eta Joseba nero-
nen semearen kasoa aipatu ditu bere 
hitzaldian. Bretainia horretantxe la-
guntza jaso duten euskal aberkideek 
ongi dakite Anaitasuna hitzak han zer 
adierazten duen. 

Eta Per zaharrarengan aita-ponte-
koa eta profeta omendu dute. 


